
GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN

BEDRYFSEKONOMIE HG

TYD:     3 uur

PUNTE: 400

INSTRUKSIES:

· Beantwoord SES vrae.

· Beantwoord TWEE vrae uit AFDELING A en VIER uit AFDELING B.

· Vraag 5 in AFDELING B is VERPLIGTEND.

· Nommer u antwoorde in ooreenstemming met die vraagnommers in die vraestel.

· Orden u antwoorde netjies en sistematies.

· Omkring die vrae wat u beantwoord het op u antwoordboek.




AFDELING A

· Beantwoord SLEGS TWEE vrae uit hierdie afdeling.

VRAAG 1

Sanlam het onlangs besluit om te demutualiseer en ’n publieke maatskappy te word. Verduidelik die prosedure wat gevolg word en die dokument betrokke by die uitnodiging aan die publiek om aan die proses deel te neem.

VRAAG 2

Risiko is ’n integrale deel van enige onderneming.  Versekeringsmaatskappye is bereid om teen betaling risiko’s te verseker.  Verduidelik:


–
Die voordele van versekering


–
Die beginsels van versekering


–
Die basiese vereistes van die versekeringskontrak


–
Onversekerbare risiko’s

VRAAG 3

Onderskryf u die opvatting dat bestuurders hulle onderskeie ondernemings se lot kan bepaal indien hulle behoorlik beplan?  Met hierdie vraag in gedagte, bespreek beplanning in detail.


[80]

[80]

[80]

VRAAG 4

U verkeer in die geselskap van wynboere van die Kaap.  Hulle voel sterk oor die saak van die lae wins wat hulle verdien op ’n bottel wyn.  Een van die boere het die volgende standpunt:  Die skuld lê by die tussengangers want hulle ontvang die meeste wins met die minste moeite van hulle kant.  ’n Ander boer se mening is dat alle tussengangers uitgeskakel word, en dat boere hulle eie verspreiding moet doen.

U word genooi om ’n ingeligte mening oor die saak te gee.  Verskaf ’n volledige verduideliking aan die boere ten opsigte van die implikasies indien hulle hul eie verspreiding behartig.

TOTAAL VIR AFDELING A:
[80]

[160]

AFDELING B

VRAAG 5

VERPLIGTEND

Kies die korrekte antwoord en skryf slegs die toepaslike letter teenoor die betrokke vraagnommer neer.

5.1 Watter van die volgende is kenmerke van ’n publieke maatskappy?

(i) Die naam daarvan eindig met Eiendoms Beperk

(ii) Die aanspreeklikheid van aandeelhouers is beperk

(iii) Vergaderings van aandeelhouers word vereis

(iv) Ledetal is 1 tot 50

(v) Die publiek word deur middel van ’n prospektus genooi om aandele te koop

(vi) Aandele is vryelik oordraagbaar

Kies die korrekte kombinasie:

A.
(i)
(ii)
(iii)
(iv)

B.
(ii)
(iii)
(iv)
(v)

C.
(ii)
(iii)
(v)
(vi)

D.
(i)
(iii)
(v)
(vi)

5.2 Watter dokument stipuleer die bepalings in verband met die naam van ’n publieke maatskappy?

A. Akte van oprigting 

B. Maatskappy-ooreenkoms

C. Prospektus

D. Statuut

5.3 ’n Maatskappy ontvang sy regspersoonlikheid van

A. die aandeelhouers.

B. die direkteure.

C. die registrateur van maatskappye.

D. die promotors.


5.4 Watter een van die volgende komponente vorm deel van die bemarkingskommunikasiebeleid?

(i) Publisiteit

(ii) Reklame

(iii) Finansiering

(iv) Persoonlike verkope

(v) Verkoopsbevordering

(vi) Produksie

Kies die korrekte kombinasie:

A.
(ii)
(iii)
(v)
(vi)

B.
(i)
(ii)
(iii)
(iv)

C.
(i)
(iii)
(iv)
(v)

D.
(i)
(ii)
(iv)
(v)

5.5 Mercedes Vervaardigers se besluit om motors, vragmotors en trekkers te vervaardig, affekteer die __________ van die produkverskeidenheid.

A. diepte

B. breedte

C. grootte

D. verwantskap

5.6 Watter een van die volgende advertensiepraktyke sou u as oneties beskou?

A. Die gebruik van kleurvolle prentjies

B. Die gebruik van komiese beskrywings

C. Om produkte te adverteer as die beste op die mark.

D. Om opgeknapte gebruikte goedere as nuwe goedere te verkoop.

5.7 ’n Beslote korporasie skat sy verwagte inkomste en uitgawes vir die komende finansiële jaar onderskeidelik op R200 000 en R120 000.  Waarna verwys hierdie stelling hoofsaaklik?

A. Data

B. Statistiek

C. Kosteberekening

D. Begroting


5.8 Die volgende besonderhede ten opsigte van die onderneming “Kaiser Chiefs” is beskikbaar:

Totale bedryfsbates


R150 000

Voorraad



     60 000

Debiteure



     15 000

Totale bedryfslaste


     30 000

Die vuurproefverhouding is 

A. 3  :  1.

B. 5  :  1.

C. 4  :  1.

D. 2  :  1.

5.9 Die beskikbaarheid van kontant om vir lopende uitgawes te betaal, is bekend as

A. sekuriteit.

B. solvabiliteit.

C. likiditeit.

D. rentabiliteit.

5.10 ’n Gebou met ’n markwaarde van R50 000 is verseker vir R80 000.  ’n Brand veroorsaak deur nalatigheid, lei tot skade van R10 000.  Watter bedrag sal moontlik deur die versekeringsmaatskappy uitbetaal word?

A. R10 000

B. R  6 000

C. R  6 250

D. R  7 000

5.11 Watter soort kapitaal word gebruik om lone en salarisse van werknemers te betaal?

A. Vaste kapitaal

B. Eie kapitaal

C. Bedryfskapitaal

D. Geleende kapitaal

5.12 Watter komponent van totale koste bly onveranderd ongeag die hoeveelheid eenhede van die produk wat vervaardig word?

A. Veranderlike koste

B. Primêre koste

C. Direkte grondstowwe 

D. Vaste koste


5.13 Watter produksiestelsel word deur ’n meubelfabriek gebruik as hulle klerekaste vervaardig en installeer in vyftien huise?

A. Massaproduksie

B. Stukproduksie

C. Produksiefaktore

D. Spesialiteitsproduksie

5.14 Besluite rondom die aankoop van masjinerie word beïnvloed deur die ______

A. lewensduur en mark.

B. produksievermoë en herverkoopwaarde.

C. masjienbesetting en roetebepaling.

D. vervangbaarheid en lewering van grondstof.

5.15 Wat kan as die vier basiese take van die bestuurder van ’n groot onderneming beskou word?

(i) Beplanning

(ii) Bemarking

(iii) Organisering

(iv) Produksie

(v) Bevelvoering

(vi) Beheer


Kies die korrekte kombinasie


A.
(i)
(ii)
(iii)
(iv)


B.
(ii)
(iii)
(v)
(vi)


C.
(i)
(iii)
(v)
(vi)


D.
(iii)
(iv)
(v)
(vi)

5.16 Die topvlak bestuurder van Sanlam Bpk. neem die volgende besluit:

A. Taktiese beheer

B. Werk-aktivering

C. Strategiese beplanning

D. Bedryfsbestuur

5.17 Die aantal werkers in die bemarkingsafdeling oor wie die bemarkingsbestuurder van Sanlam Bpk beheer het, staan bekend as:

A. Delegering

B. Spanwydte van leiding

C. Outoriteit

D. Missie


5.18 Watter kenmerk is ’n nadeel van desentralisering?

A. Gestandaardiseerde werksprosedures is nie altyd die voordeligste nie

B. Verdeling van arbeid vind plaas

C. Genoegsame gespesialiseerde personeel

D. Werk word vinnig afgehandel

5.19 Watter instelling formuleer die monetêre- en wisselkoersbeleid van Suid-Afrika?

A. Die Johannesburgse Effektebeurs

B. Suid-Afrikaanse Buro vir Standaarde

C. Die Reserwebank

D. Land- en Landboubank

5.20 ’n Makelaar as agent in die distribusiekanaal het die volgende eienskap:

A. Hy is geregtig op ’n del-credere-kommissie, omrede hy die risiko van niebetaling aanvaar.

B. Koop goedere namens vervaardigers en handelaars.

C. Hy verkoop al die beskikbare voorrade van ’n bepaalde groep verwante ware.

D. Hy gebruik sy deskundige kennis om ’n besondere produk bekend te stel.

VRAAG 6

ONDERNEMINGSVORME

6.1 U het onlangs geld geërf van u grootouers, en het besluit om ’n onderneming te begin.  Bespreek die faktore wat by die keuse van ’n spesifieke besigheid in ag geneem moet word.

6.2 Thabo het ’n aandelesertifikaat van Phemelo Bpk.

6.2.1
Wat is ’n aandelesertifikaat?

6.2.2 Noem DRIE soorte aandele wat Thabo moontlik mag besit. 

6.3
Twee dokumente vorm die konstitusie (grondwet) van Sanlam Bpk.  
Verduidelik kortliks die komponente (inhoud) van elke dokument.


20x3=[60]
(28)

(8)

(24)

[60]

VRAAG 7

BEMARKINGSFUNKSIE

7.1 Produkte het ’n beperkte lewensiklus as gevolg van verandering in aanvraag.  As ’n bemarkingsbestuurder moet u besluit of bepaal wanneer ’n produk se tyd verby is, sodat nuwe produkte gekoop of ontwerp word.  Verduidelik die stappe in die produkontwerp by die ontwikkeling van ’n nuwe produk.

7.2 Meld VYF doelwitte van die vervaardiger ten opsigte van prysbepaling.

7.3 Bespreek die uitwerking van reklame op pryse.

7.4 Verduidelik die volgende terme of konsepte:

7.4.1
Elastiese aanvraag

7.4.2 Optimale bemarkingsresep

7.4.3 Lewensiklus van ’n produk

7.4.4 Gelykbreekpunt
(24)

(10)

(10)

(16)

[60]

VRAAG 8

FINANSIËLE FUNKSIE

8.1 Verduidelik die likiditeitsanalise volledig.

8.2 Onderskei tussen oor- en onderkapitalisasie

8.3 Meld SES bronne van bedryfskapitaal.

8.4 Verduidelik hoe ’n onderneming die kredietwaardigheid van debiteure kan bepaal.

8.5
Meld SES voordele van doelmatige voorraadvorming.
(12)

(12)

(12)

(12)

(12)

[60]

VRAAG 9

PRODUKSIEFUNKSIE / ADMINISTRATIEWE FUNKSIE

9.1 Vervaardigers streef gewoonlik daarna om ’n goeie inkomste op hulle beleggings te ontvang.  Om dit te bereik, moet hulle koste so laag as moontlik hou.  Lys VYF redes hoekom koste van produkte vir die vervaardiger belangrik is.

9.2 Bo-koste word in twee groepe verdeel.  Noem die groepe en gee voorbeelde by elkeen.

9.3 U is ’n bestuurder van Shoprite Checkers.  U moet besluit oor die sentralisering of desentralisering van administratiewe aktiwiteite.  Bespreek VIER faktore wat u keuse (besluit) kan beїnvloed.
(10)

(4)

(12)

9.4 Harvard vervaardigers vervaardig lekkers wat konstant in aanvraag is.  Om in die aanvraag te voorsien, maak hulle gebruik van ononderbroke produksie.

9.4.1
Verskaf SES voordele van ononderbroke produksie.

9.4.2 Verskaf SES verskille tussen onderbroke en ononderbroke produksie.

9.5
Noem VYF voordele van produkspesifikasie.

VRAAG 10

DIE FUNKSIE VAN ALGEMENE BESTUUR / DIE ONDERNEMING EN SY OMGEWING

10.1 F.W. Taylor het die nadele van lynorganisasie vir ’n groot onderneming ingesien en het ’n beter stelsel probeer ontwerp.  Bespreek die funksionele organisasiestruktuur wat hy ontwerp het.  Verwys na DRIE nadele en DRIE voordele van hierdie organisasiestruktuur.

10.2 Noem die DRIE vlakke van bestuur en meld die tipe besluit wat deur elk geneem word.

10.3 Omskryf die begrip delegering en dui aan wie die verantwoordelikheid dra wanneer ’n taak deur ’n bestuurder aan ’n werknemer gedelegeer is.

10.4 Noem SES ondernemingsaktiwiteite of funksies wat deur die funksie van algemene bestuur gekoördineer word.

10.5 U het ’n besigheid in Gauteng begin.  By watter vereniging sal u aansluit met die oog op gesamentlike optrede en die beskerming en bevordering van gesamentlike belange  op besigheidsterrein?  Meld kortliks SES dienste wat hierdie vereniging voorsien.

10.6 Die Suid-Afrikaanse Buro vir Standaarde is gestig om die standaardisering van kommoditeite en vervaardiging te bevorder.  Omskryf kortliks SES van die belangrikste dienste wat die SABS aan vervaardigers en verbruikers lewer.

TOTAAL VIR AFDELING B:

TOTAAL:


(12)

(12)

(10)

[60]

(16)

(6)

(8)

(6)

(12)

(12)

[60]

[240]

400



b.o.


